
Rishigautamaproktam Umamaheshvarabahyapyupacharapujavarnanam

ரு’ஷிகௌ³தமப்ரோக்தம்
உமாமஹேஶ்வரபா³ஹ்யாப்யுபசாரபூஜாவர்ணநம்

(ஶிவரஹஸ்யாந்தர்க³தே உக்³ராக்²யே)
கௌ³தம உவாச
தத: புஷ்பாணி ஸங்க்³ரு’ஹ்ய ஶிவமாவாயேச்சி²வாம் ।
மஹாதே³வ க்ரு’பாஸிந்தோ⁴ விஶ்வவந்த்³யபதா³ம்பு³ஜ ॥ 208॥
ஆவாஹயாமி தே³வேஶ ப்ரஸீத³ பரமேஶ்வர ।
லக்ஷ்ம்யாதி³தே³வவநிதாபரிஷேவிதபாது³கே ॥ 209॥
ஆவாஹயாமி தே³வேஶி ப்ரஸீத³ பரமேஶ்வரி ।
க்³ரு’ஹாண ஸோம விஶ்வாத்மந்நாஸநம் ரத்நநிர்மிதம் ॥ 210॥
அநந்தாஸந விஶ்வேஶ கருணாஸாக³ர ப்ரபோ⁴ ।
உமே ஸோமஸமாஶ்லிஷ்டே ஸோமார்த⁴க்ரு’தஶேக²ரே ॥ 211॥
நாநாரத்நஸமாகீர்ணமாஸநம் ப்ரதிக்³ரு’ஹ்யதாம் ।
அர்க்⁴யம் க்³ரு’ஹாணதே³வேஶ ஸபுஷ்பம் க³ந்த⁴ஸம்யுதம் ॥ 212॥
ஶிவாநந்தகு³ணக்³ராம ஸர்வாபீ⁴ஷ்டப்ரதா³யக ।
க்³ரு’ஹாணார்க்⁴யம் ஶிவே நித்யம் ஸர்வாவயவஶோபி⁴நி ॥ 213॥
ஶிவப்ரியே ஶிவாகாரே நித்யம் ப⁴க்தவரப்ரதே³ ।
பாத்³யம் க்³ரு’ஹாண கௌ³ரீஶ ஹேமபாத்ரஸ்தி²தம் நவம் ॥ 214॥
க்³ரு’ஹாண தே³வி பாத்³யம் த்வம் வேத³வேதா³ந்தஸம்ஸ்துதே ।
க்³ரு’ஹாணாசமநம் ஶம்போ⁴ கல்பிதம் நிர்மல ப்ரபோ⁴ ॥ 215॥
நிர்மலே நிர்மலாகாரே க்³ரு’ஹாணாசமநீயகம் ।
மது⁴பர்கம் க்³ரு’ஹாணேஶ ஸச்சிதா³நந்த³விக்³ரஹ ॥ 216॥
மது⁴பர்கப்ரதா³நேந ப்ரீதோ ப⁴வ மஹேஶ்வர ।
மது⁴பர்கமித³ம் தே³வி ஸ்வீகுரு ப்ரியஶங்கரே ॥ 217॥

மது⁴பர்கப்ரதா³நேந ப்ரீதா ப⁴வ ஸுஶோப⁴நே ।
ஶிவ ஶம்போ⁴ऽம்ரு’தஸ்நாநம் ஸ்வீகுருஷ்வ க்ரு’பாநிதே⁴ ॥ 218॥
ஸர்வதீர்த²மய ஸ்வாமிந் ஸர்வபாவநபாவந ।
ஶிவே பஞ்சாம்ரு’தஸ்நாநம் ஸ்வீக்ரு’ருஷ்வ ஶிவப்ரியே ॥ 219॥
ஸ்ரு’ஷ்டதீர்தோ²த்தமே ஶுத்³தே⁴ தீர்த²ராஜநிஷேவிதே ।
ஶம்போ⁴ ஶுத்³தோ⁴த³கஸ்நாநம் ஸ்வீகுருஷ்வ ஸுரோத்தம ॥ 220॥
ப்ரஸீத³ க்ரு’பயா ப⁴க்தம் பாஹி மாம் பார்வதீபதே ।
ஶிவே ஶுத்³தோ⁴த³கஸ்நாநம் க்³ரு’ஹ்யதாம் மீநலோசநே ॥ 221॥
ப்ரஸீத³ தே³வி தீ³நம் த்வம் பாஹி மாம் ஶரணாக³தம் ।
ஸோத்தரீம்யம் ஸங்க்³ரஹாண து³கூலமித³முத்தமம் ॥ 222॥
பாஹி பாஹி க்ரு’பாஸிந்தோ⁴ கருணாவருணாலய ।
ஸோத்தரீயம் க்³ரு’ஹாணேத³ம் து³கூலம் ஶங்கரப்ரியே ॥ 223॥
ப்ரஸீத³ பாஹி மாம் தீ³நமநந்யஶரணம் ஶிவே ।
உபவீதம் க்³ரு’ஹாணேஶ ஶம்போ⁴ சந்த்³ரார்த⁴ஶேக²ர ॥ 224॥
க்³ரு’ஹ்யதாமுபவீதம் யந்நவதந்துவிநிர்மிதம் ।
தே³வி தே³வாதி⁴தே³வேஶி யதா²ஶக்த்யுபகல்பிதம் ॥ 225॥
க்³ரு’ஹாண சந்த³நம் தே³வ நாநாக³ந்தோ⁴பகல்பிதம் ।
ப்ரஸீத³ பார்வதீநாத² ஶரணாக³தவத்ஸல ॥ 226॥
க்³ரு’ஹாண சந்த³நம் தே³வி கஸ்தூரீகுங்குமாஞ்சிதம் ।
விஶ்வம் விஶ்வாத்மிகே பாஹி விஶ்வநாத²ப்ரியே ஸதா³॥ 227॥
க்³ரு’ஹாணாப⁴ரணாநீஶ நிரீஶ நிக³மாஶ்ரய ।
விஶ்வாப⁴ரண விஶ்வேஶ ரத்நாப⁴ரணபூ⁴ஷித ॥ 228॥
க்³ரு’ஹாணாப⁴ரணாந்யம்ப³ஸர்வாப⁴ரணபூ⁴ஷிதே ।
ஸர்வப்ரியே ஜக³த்³வந்த்³யே ஜக³தா³நந்த³தே³ ஶிவே ॥ 229॥
க்³ரு’ஹாண பி³ல்வபத்ராணி புஷ்பாணி ச மஹேஶ்வர ।
ஸுக³ந்தீ⁴நி நவாநீஶ ஸபி³ல்வகுஸுமப்ரிய ॥ 230॥
க்³ரு’ஹாண பி³ல்வபத்ராணி நூதநாநி ஶிவப்ரியே ।
நாக³புந்நாக³மந்தா³ரமாலிகாஸமலங்க்ரு’தே ॥ 231॥

த³ஶாங்க³ம் கு³க்³கு³லும் தூ⁴பம் ஸகோ³க்⁴ரு’தமநுத்தமம் ।
க்³ரு’ஹாண பார்வதீநாத² க்⁴ராணதர்பணமாத³ராத் ॥ 232॥
த³ஶாங்க³ம் கு³க்³கு³லும் தூ⁴பம் ஸகோ³க்⁴ரு’தமநுத்தமம் ।
க்³ரு’ஹாண ப⁴க்தவரதே³லக்ஷ்மீவாண்யாதி³ஸேவிதே ॥ 233॥
ஸாஜ்யம் த்ரிவர்திவிஸ்பூ²ர்ஜத்³தீ³பம் ஶிவ ஶிவாபதே ।
க்³ரு’ஹாணாநந்தஸூர்யாக்³நிசந்த்³ரப்ரப⁴ நமோऽஸ்து தே ॥ 234॥
ஸாஜ்யம் த்ரிவர்திவிஸ்பூர்ஜத்³தீ³பமீஶாநவல்லபே⁴ ।
க்³ரு’ஹாண சந்த்³ரஸூர்யாக்³நிமண்ட³லாதி⁴கஸுப்ரபே⁴ ॥ 235॥
ஶம்போ⁴ கோ³க்⁴ரு’தஸம்யுக்தம் பரமாந்நம் மநோஹரம் ।
ஸஶர்கரம் க்³ரு’ஹாணேஶ நித்யத்ரு’ப்த மஹேஶ்வர ॥ 236॥
ஶிவே கோ³வ்ரு’தஸம்யுக்தம் பரமாந்நம் மநோஹரம் ।
ஸஶர்கரம் க்³ரு’ஹாணாம்ப³ பரமாந்நப்ரதா³யிநி ॥ 237॥
ஶம்போ⁴ க்³ரு’ஹாண க³ந்தா⁴ட்⁴யமித³மாசமநீயகம் ।
நிவேத³நாந்தே தே³வேஶ கல்பிதம் ஶுத்³த⁴விக்³ரஹ ॥ 238॥
ஶிவே க்³ரு’ஹாண க³ந்தா⁴ட்⁴யமித³மாசமநீயகம் ।
ஶுத்³தே⁴ ஶுத்³தி⁴ப்ரதே³ தே³வி ஶிவவாமாங்க³ரூபிணி ॥ 239॥
நீராஜநம் க்³ரு’ஹாணேஶ ப³ஹுதீ³பவிரஜிதம் ।
ஸ்வப்ரகாஶ ப்ரகாஶாத்மந்ப்ரகாஶிததி³க³ந்தர ॥ 240॥
நீராஜநம் க்³ரு’ஹாணாம்ப³ஸூர்யசந்த்³ராக்³நிலோசநே ।
ப்ரபா⁴பூரித (ஸம்பூர்ண)ஸர்வாங்கே³ மங்க³ளே மங்க³ளாஸ்பதே³॥ 241॥
ஶம்போ⁴ க்³ரு’ஹாண தாம்பூ³லமேலாகர்பூரஸம்யுதம் ।
ப்ரஸீத³ ப⁴க³வந் ஶம்போ⁴ ஸர்வஜ்ஞாமிதவிக்ரம ॥ 242॥
ஶிவே க்³ரு’ஹாண தாம்பூ³லமேலாகர்பூரஸம்யுதம் ।
ப்ரஸீத³ஸஸ்மிதே தே³வி ஶிவாலிங்கி³தவிக்³ரஹே ॥ 243॥
க்³ரு’ஹாண பரமேஶாந ஸரத்நே ச²த்ரசாமரே ।
த³ர்பணம் வ்யஜநம் சேஶ ஸர்வது:³க²விநாஶக ॥ 244॥
க்³ரு’ஹாணேமே ஸுராராத்⁴யே ஸரத்நேச²த்ரசாமரே ।

த³ர்பணம் வ்யஜநம் சாத்³யே வித்³யாதா⁴ரே நமோऽஸ்து தே ॥ 245॥
ப்ரத³க்ஷிணநமஸ்காராந்க்³ரு’ஹாண பரமேஶ்வர ।
நர்தநம் ச மஹாதே³வ நாட்யப்ரிய நமோऽஸ்து தே ॥ 246॥
ப்ரத³க்ஷிணநமஸ்காராந்க்³ரு’ஹாண பரமேஶ்வரி ।
நர்தநம் ச மஹாதே³வி ஶிவநாட்யம்ப்ரியே ஶிவே ॥ 247॥
ஏவம் ப்ரயத்நத: க்ரு’த்வா ஶிவயோ:பூஜநம் ஶிவம் ।
ஶிவம் ஶிவாம் ச யத்நேந புந:ஸம்பூஜயேத்புந:॥ 248॥
॥இதி ஶிவரஹஸ்யாந்தர்க³தே ரு’ஷிகௌ³தமப்ரோக்தம் உமாமஹேஶ்வரபா³ஹ்யாப்யுபசாரபூஜாவர்ணநம்
ஸம்பூர்ணம் ॥
-॥ஶ்ரீஶிவரஹஸ்யம் । உக்³ராக்²ய:ஸப்தமாம்ஶ: । அத்⁴யாய: 22। 208-248॥

- .. shrIshivarahasyam . ugrAkhyaH saptamAMshaH . adhyAyaH 22 . 208-248..

Notes:

Having described about the UmāMaheshvara Dhyānam உமாமஹேஶ்வர த்⁴யாநம் as

part of the UmāMaheshvara Vrata உமாமஹேஶ்வர வ்ரத, Ṛṣi Gautama ரு’ஷி கௌ³தம
further elaborates about the UmāMaheshvara Pūjā உமாமஹேஶ்வர பூஜா by external

means.

In this Chapter 22, Ṛṣi Gautamaரு’ஷிகௌ³தம further details about the UmāMaheshvara

AṅgaPūjā உமாமஹேஶ்வர அங்க³பூஜா with mantra மந்த்ர.

